Pressemelding

Årsmøte i Interesselaget Vangssago  - 
Vart halde i Sagestovo 26.mars 2015. Det var 11 medlemmer til stades.

Det har vore god aktivitet i laget i 2014. aktivitetsparken som er støtta av Gjensidigestiftinga vart ferdigstilt dette året. Bord og benkar, grillplass og hellelegging i lavvo er på plass.  Det vart og lagt ned ei steinrekkje  ved elva og sikring i elva. Totalt sett er det i perioden 1997 til 2014 lagt ned meir enn 15.000 dugnadstimar på Vangssago inkludert Fjølalavvoen og Sagestovo. Takka vera dette arbeidet er eit viktig kulturminne teken vare på for komande generasjonar, og Vangssago er ei av svært få attverande operative oppgangssager i landet.

Sagestovo vert nytta  som møtelokale for lag, organisasjonar, barnehagar  og lokale bedrifter. Dette er veldig kjekt, og gir også inntekter til laget.

I samarbeid med Steinparken og Folgefonna Nasjonalparksenter, med støtte frå Stiftinga  Uni , vart det sett opp videoovervaking for å hindre hærverk. 

Etter eit opphald med kulturarrangement , inviterte laget for åttande gong til framsyning på saga. Årets arrangement fant stad 14 juni. «Ein hyllest til livet» som er ein  Gabriel  Scot - basert førestilling. Skodespelar Andreas Kvebæk Dahl, påtroppande biskop Per Arne Dahl og musikar Stian Tveit skapte ga ein fin oppleving til publikum.
Økonomi og medlemstal:
Rekneskapen for 2014 syner eit underskot på kr. 90744 (i 2013 hadde laget eit overskot på kr 102 810.). Underskotet skuldast at tilskotet til aktivitetsparken vart bokført i 2013, medan utgiftene kom  i 2014
Laget har  90  medlemmar inkludert ei handfull firmamedlemmar. Medlemstalet har gått ned. Styret trur noko av fokalringa er endring i rutinar for utsending av fakturaer -dei vart berre sendt med e-post.  Vi vonar at fleire av dei som tidlegare har vore med, vert med vidare. Nye medlemmar er velkomne.
Arbeidsprogram 2015:

Det er førebels ikkje planlagd større prosjekt utanom vedlikehaldsarbeid.  Sagedagar og kunnskapsformidling er viktig å halde fram med.
Styret:
 Knut Førland har vore leiar sidan 2006. Han hadde på førehand meld i frå til  valkomiteen at han ikkje ønskja  attval. 

Styret vil takke Knut for godt samarbeid og den uvurderlege  innsatsen han har gjort for laget alle desse åra.

Samstundes ønskjer vi den nye leiaren Terje Hellingsrud velkomen og lukke til.

Styremedlem etter valet: Olger Leganger, Johanna Kalstad, Leif Nygård og Karin Thauland . 

Valkomiteen  ved  Gunvald Friheim og Olav Guddal og revisorane  Kåre  Eik og  Morten Nygård vart attvald.
Styret vil retta ei varm takk til alle medlemmer, einskildpersonar, grunneigarar og sponsorar for støtte og gåver. Ei ekstra stor takk til arbeidsutvalet/dugnadsgjengen for dei mange dugnadstimane som er lagt ned i samband med den nye aktivitetsparken. I tillegg kjem arbeidet med omvisningar, demonstrasjonar av saga, samt naudsynt vedlikehaldsarbeid. Jobben arbeidsutvalet/dugnadsgjengen utfører er svært viktig for Interesselaget.
På vegne av styret
Karin Thauland

Skrivar
Vi syner elles til årsmelding og møtereferat.

